
Azərbaycan–Türkiyə–Rusiya: Cənubi 
Qafqazda yeni geosiyasi konfiqurasiya
Prezident İlham Əliyevin Moskvaya səfərinə maraq böyük oldu. Sülhmə-

ramlıların Qarabağı tərk etməsi fonunda bu, təbii görünür. Lakin məsələ yalnız 
bu hadisə ilə məhdudlaşmır. Politoloqlar əmindirlər ki, Azərbaycan Prezidenti 
böyük siyasətin məharətli liderlərindən biri kimi strateji əhəmiyyəti olan ad-
dım atmışdır. Doğrudan da, son zamanlar Cənubi Qafqaz ətrafında baş verən 
geosiyasi proseslərin məntiqinə və dinamikasına baxanda maraqlı mənzərənin 
şahidi oluruq.

Faktiki olaraq regiona geosiyasi tə-
sirlər daha da intensivləşmişdir. İsrail–
Fələstin, İsrail–İran və Rusiya–Ukrayna 
arasında olan gərginliklər də öz təsirini 
göstərməkdədir. Hər bir halda politoloq-
lar Cənubi Qafqazda müşahidə edilən 
geosiyasi prosesləri vurğulanan mü-
naqişələrlə əlaqələndirməyi normal qə-
bul edirlər. Burada isə bir sıra çox vacib 
məqamlar özünü göstərir. 

gncə məsələ başlıca olaraq regio-
nun təhlükəsizliyi ilə bağlıdır. İndi Cə-
nubi Qafqazda qüvvələr balansını necə 
qurmaq lazımdır ki, mövcud status-kvo 
saxlansın və eyni zamanda, davamlı sülh 
trekinə keçmək mümkün olsun. Bu as-
pektdə məsələnin kəskin şəkildə qoyul-
masının əsas səbəbi Cənubi Qafqazda ,, 
Qarabağ savaşından sonra formalaşmış 
yeni geosiyasi trendi bir sıra böyük döv-
lətlərin qəbul etmək istəməmələri ilə bağ-
lıdır. Onlar hazırda yaranmış imkandan 
istifadə etmək əvəzinə, ümumi mənzərə-
ni hansı yolla yeni qeyri-sabitlik müstə-
visinə çıxarmağın formulunu axtarırlar. 
Məqsəd də aydındır: Cənubi Qafqazda 
aparıcı geosiyasi güc kmi özünü təsdiq 
edən Azərbaycan–Türkiyə birliyini arxa 
plana atmaq. Təbii ki, əgər işin içində 
ABŞ, Fransa və digər güclü Qərb döv-
lətləri varsa, mübarizə aparmaq böyük 
siyasi məharət, həssas diplomatik ad-
dımlar tələb edir. Proseslər təsdiq edir ki, 
həmin aspektdə İlham Əliyev çox fəallıq 
göstərir. Bunu faktlardan da görmək olur.

Xarici Vi\aVətGə mXltiYeNtRrlXq 
Yə mXltilaterallıq

Azərbaycanın xarici siyasətində yeni 
tarixi mərhələnin başlanması ilə maraqlı 
siyasi çalarlar meydana gəlmişdir. On-
ların sırasında iki əsas faktoru vurğula-
maq olar – multivektorluq və multilate-
rallıq. Bu faktorlar xarici siyasətin müasir 
özəlliklərinə aiddir. Multivektorluq çox 
sayda istiqaməti sistemli və ya şəbəkə 
formasında bir-birinə uyğunlaşdıraraq 
siyasi-diplomatik fəaliyyəti nəzərdə tutur. 
Bu anlamda çoxistiqamətlilik trivial diplo-
matik hadisə deyildir – ardıcıl diploma-
tik məharətlilik tələb edir. Multilaterallıq 
daha mürəkkəb semantik və feili struktu-

ra malikdir. Burada müxətlif istiqamətlər, 
müxtəlif sürətlər və müxtəlif geosiyasi 
miqyaslar vahid məntiq çərçivəsində ak-
tullaşmalıdır. Yəni onlar abstrakt şəkildə 
nəzəri formada qalmamalı, birbaşa prak-
tiki-tətbiqi yön almalıdır. 

Aydındır ki, multivektorluq və muli-
laterallıq xarici siyasətdə böyük fəallıq 
tələb edir. Azərbaycan postmüharibə 
mərhələsində həmin istiqamətdə bir 
çox mühüm addımlar atmışdır. Birincisi, 
bütün qonşuları ilə münasibətləri əmək-
daşlıq və təhlükəsizliyin təmini konteks-
tində quracağını sübut etmişdir. İkincisi, 
Azərbaycan geniş geosiyasi məkanda 
kommunkasiyaların işlək olmasını təmin 
edən addımlar atmışdır. O cümlədən, 
Cənubi Qafqazda Bakının təşəbbüsü ilə 
müxtəlif sahələrə aid və şəbəkə halını 
almış layihələr reallaşmaqdadır. Üçün-
cüsü, Azərbaycan Yaxın Şərqdə böyük 
layihələrdə iştirak üçün ciddi və uğurlu 
geosiyasi həmlələr etmişdir. Bu sırada 
Azərbaycanla İraq arasında strateji tərəf-
daşlığa aparan və böyük bir nəqliyat la-
yihəsinin reallaşması ilə bağlı olan gedi-
şat olduqca əhəmiyyətlidir. Məsələ həm 
də ona görə multivektoral və multilateral 
xarakterlidir ki, Azərbaycan–İraq müna-
sibətləri, Azərbaycan–İran–Suriya-Tür-
kiyə və Yaxın Şərqin bir neçə dövləti 
arasındakı əlaqələr kontekstində strateji 
əhəmiyyət kəsb edir. Rəsmi Bakı bu pro-
sesin çox aktiv iştirakçısıdır. Dördüncü-
sü, Azərbaycan bir geosiyasi həmlə ilə 
– Rusiya sülhməramlılarının Qarabağ-
dan çıxarılmasını təmin edən siyasi-dip-
lomatik addımlarla regional geosiyasətə 
yeni nəfəs vermişdir. Onun iki müsbət 
nəticəsini artıq hiss edirik – Ermənistan 
Azərbaycanla birbaşa danışıqların real 
nəticələr verdiyinə tam əmin oldu və Ru-
siya Azərbaycanın timsalında etibarlı və 
perspektivli dost qazandığını etiraf etdi. 

RXVi\a ilə müQaViEətlər�  

Azərbaycan–Rusiya münasibətlə-

rinin Cənubi Qafqazda yeni geosiyasi 
konfiqurasiya formalaşması aspektində 
əhəmiyyətinin çox artdığının göstərici-
sidir. Məsələ ondan ibarətdir ki, Azər-
baycan Rusiya ilə münasibətləri strateji 
müttəfiqlik haqqında imzalanmış müqa-
vilə əsasında, bütövlükdə, regionun 
təhlükəsizliyi və inkiaşfı kontekstində 
qurur. Rusiya rəsmi nümayəndələrinin 

Azərbaycana son səfəri bunu bir daha 
təsdiq etdi. TərəÀər çox sayda istiqamət-
lərdə əlaqələri yeni səviyyəyə yüksəlt-
mək haqqında razılığa gəldilər. Masada 
konkret layihələr vardır. Bakı və Moskva 
real surətdə onların həyata keçməsində 
maraqlıdırlar. Təbii ki, Zəngəzur Dəhlizi 
layihəsi son sırada deyildir. 

Bunlar Cənubi Qafqaza Qərbin ge-
osiyasi təsirini artırmağa çalışması fo-
nunda strateji xarakterli məqamı ifadə 
edirlər. Hər şeydən öncə, Moskva artıq 
Azərbaycanla münasibətlərə, bütövlük-
də, Qafqaz kontekstində və geosiyasi 
aspektdə baxır. İndi Azərbaycan Kreml 
üçün adi bir Qafqaz ölkəsi deyildir, əksinə 
regionun aparıcı və geosiyasi təsiri olan 
güclü dövlətidir. Bu, olduqca böyük tarixi 
əhəmiyyəti olan vacib geosiyasi yeniləş-
mə məqamıdır. Prezident İlham Əliyevin 
Moskvaya son səfəri də göstərdi ki, Azər-
baycan Rusiyanın geosiyasi miqyasda 
bərabərhüquqlu və fəal tərəfdaşı statu-
sundadır. Cənubi Qafqazda ikinci belə 
bir dövlət hələlik yoxdur.

Bunlar avtomatik olaraq meydana 
maraqlı sual çıxarır. Azərbaycan–Rusiya 
münasibətləri regional miqyasda sülh, 
əməkdaşlıq və təhlükəsizliyi təmin edə 
biləcək geosiyasi konfiqurasiyanın bir 
parçası ola bilərmi? Və bu geosiyasi kon-
fiqurasiyanın tam mənzərəsi necədir? 
Hazırda regionda mövcud olan real geo-
siyasi mənzərəyə baxsaq, Türkiyə–Azər-
baycan birliyinin aparıcı regional faktor 
olduğunu görərik. Deməli, bu tandemə 
Rusiyanın da daxil olması daha güclü bir 
müttəfiqliyi və gücü yaratmış olar. Bunun 
üçün də kifayət qədər baza vardır. 

Məsələ ondan ibarətdir ki, Tür-
kiyə-Rusiya münasibətləri hazırda Av-
rasiyada çətin sınaqlardan çıxmış və öz 
konstruktivliyini sübut etmiş reallıqdır. 
Məsələn, Qarabağla bağlı situasiyada 
Qərb və İranın dağıdıcı fəaliyyətlərinə 
baxmayaraq, Rusiya–Türkiyə əməkdaş-
lığı regionu bir çox faciələrdən qorudu. 

Faktiki olaraq, bu iki güclü dövlətin birgə 
siyasi-diplomatik fəaliyyəti nəticəsində 
kənar pozucu qüvvələr real heç nə əldə 
edə bilmədilər. Heç bir təxribat və dip-
lomatik təhrik Ankara–Moskva xəttində 
gərginlik yarada bilmədi. Artıq bunu kim-
sə inkar edə bilməz. 

Bu prosesin fonunda Azərbaycan–
Türkiyə və Azərbaycan–Rusiya müna-
sibətlərinin məzmunu üzərində bir daha 
dayanmağa ehtiyac görmürük. Lakin bir 
vacib xüsusiyyəti vurğulayaq: Azərbay-
can–Türkiyə–Rusiya geosiyasi “üçbuca-
ğı”nda birləşdirici, müxtəlif istiqamətləri 
uyğunlaşdırıcı və fərqli əlaqələr intensiv-
liyini ortaq ritmə gətirici qüvvə Azərbay-
candır� Bakının bu birləşdirici rolunun 
memarı Prezident İlham Əliyevdir. Azər-
baycan liderinin fəaliyyəti sayəsində fak-
tiki olaraq Cənubi Qafqazda postmüha-
ribə dövrünün ilk mərhələsi uğurla başa 
çatmışdır. Onun əlamətləri hansılardır?

Postmüharibə dövrünün ilk mərhələsi 
Cənubi Qafqazda geosiyasi konstrukti-
vizmə alternativin olmadığını göstərdi. 
Azərbaycan bütün çətinliklərə və ma-
neələrə baxmayaraq, xarici siyasətdə iki 
aspekti ardıcıl surətdə həyata keçirdi. 

Bunlardan biri region dövlətləri ara-
sında yeni münaqişənin yaranmasına 
imkan verməməklə bağlıdır. Hər kəs son 
aylar bu istiqamətdə konkret olaraq Fran-
sanın hansı canfəşanlıq etdiyini xatırlaya 
bilər. Məhz Azərbaycanın siyasi təmkini 
və dövlət kimi barışcıl, sülhsevər duruşu 
yeni münaqişənin alovlanmasının qarşı-
sını aldı. Bununla Bakı Ermənistanı da 
xilas etmiş oldu.

Digər aspekt Rusiyaya hər tərəfdən 
yerli-yersiz təzyiqlərin olduğu zamanlar-
da Azərbaycanın konstruktiv qonşuluq və 
strateji faydalı geosiyasi mövqe tutması 

sayəsində iki ölkə arasında münasibət-
lərin soyumasının qarşısının qətiyyətlə 
alınması ilə bağlıdır. Üstəlik, əlaqələr 
yeni səviyyəyə yüksəldi. Azərbaycan ən 
kritik anlarda Rusiyaya əməkdaşlıq əlini 
uzatdı. Türkiyə ilə birgə Şimal qonşumu-
zun zərər görməməsi üçün lazım olan 
addımları atdı. Kreml bunları qiymətlən-
dirdi. Nəticədə hazırkı xoş bir siyasi mü-
hit formalaşdı.

Beləliklə, Azərbaycanın fəal siyasə-
ti sayəsində postmüharibə dövrünün ilk 
mərhələsi konkret nəticələrlə xarakterizə 
olunur. 

Birincisi, region dövlətləri arasında 
münasibətlərin xarakteri müsbətə doğru 
dəyişmişdir. Rəsmi İrəvan artıq Azərbay-
can və Türkiyəni “düşmən ölkələr” ka-
teqoriyasından çıxarmağı düşünür. Etiraf 
edək ki, bu, Ermənistan dövlətçiliyi üçün 
xilas məqamıdır.   

İkincisi, kommunikasiyaların açılması 
ilə bağlı Azərbaycanın irəli sürdüyü təklif-
lərin alternativi olmadığı aydınlaşmışdır. 
Həmin təkliÀər regional sülh və əmək-
daşlıq üçün olduqca vacibdir. Hər han-
sı başqa yol real nəticə verməyəcəkdir. 
Çünki Azərbaycanın təkliÀəri, hər şey-
dən öncə, beynəlxalq hüquqa və faydalı 
əməkdaşlığa əsaslanır. 

Üçüncüsü, region dövlətləri arasında 
tarixdə ilk dəfə olaraq sərhədlərin qəti və 
hüquqi müəyyənləşməsinin zəruri olduğu 
anlaşılmış və qəbul edilmişdir. Ermənis-
tan 4 kəndi qaytarmaqla göstərmişdir ki, 
sərhədlərin dəqiq müəyyən olunmasına 
qarşı durmaq fikrində deyildir. Ermənis-
tanın praktiki olaraq buna nə dərəcədə 
əməl edəcəyini zaman göstərəcək. 

Dördüncüsü, birinci mərhələnin ye-
kunlarından biri kimi Rusiyanın Cənubi 
Qafqazdan getməli olduğu ilə bağlı ide-
yanın iÀasını göstərmək olar. Əksinə, 
Rusiya, yeni regional konstruktiv geosi-
yasi konfiqurasiyada ciddi surətdə iştirak 
edə bilər. Bu imkanı yaradan Azərbaycan 
oldu. Qərbin güclü təzyiqləri, müxtəlif 
təxribatları və təhriklərinə baxmayaraq, 
rəsmi Bakı Rusiyanın təcridi mövqeyini 
qətiyyən qəbul etmədi. Əksinə, müsbət 
addımlarla Cənubi Qafqazda Rusiyanın 
geosiyasi mövcudluğunun zəruriliyini 
təsdiq etdi. Vladimir Putinin “Azərbaycan 
dost və müttəfiq dövlətdir” deməyə tam 
əsası vardır. 

Beləliklə, Cənubi Qafqazda postmü-
haribə dövrünün yeni mərhələsi başlayır. 
Məncə, bu mərhələnin əsas nəticəsi regi-
onal geosiyasi konfiqurasiyanın konkret 
formatda yaranması olacaqdır. Burada 
Azərbaycanın yeri və rolu xüsusidir. Bakı 
aparıcı geosiyasi faktor rolunu daha güc-
lü formada yerinə yetirəcəkdir�  

Bəli, Cənubi Qafqazda anti-Rusiya 
cəbhəsi açmaq niyyətini güdənlər Ermə-
nistanı öz maraqları naminə alətə çevirir-
lər. Onların məqsədlərinə çatmaq üçün 
üzərində dayandıqları bir sıra gedişlər 
var. Həmin gedişlərdə iki başlıca məqam 
diqqət çəkir. Birincisi, Bakı – İrəvan mü-
nasibətlərinin nizamlanması məsələsin-
də manipulyasiya, ikincisi isə birbaşa 
Ermənistan-Rusiya münasibətləri üzə-
rində oyun. Hər iki istiqamət bir-biri ilə 
əlaqəlidir. Rusiya Xarici İşlər Nazirliyinin 
“Cənubi Qafqazda Rusiya maraqlarının 
təşviqi” mövzusunda keçirdiyi kollegiya 
iclası sonrası yaydığı bəyanatdakı ay-
rı-ayrı fikirlər də bunun təsdiqidir. 

Bəyanatda bildirilir ki, iclas zamanı 
kollektiv Qərbin “Rusiyaya strateji məğ-
lubiyyət gətirmək” üçün Ukraynanın 
ardınca postsovet məkanının digər his-
sələrində, o cümlədən, Cənubi Qafqazda 
sabitliyi pozmağa çalışdığı vurğulanıb. 
Eyni zamanda, Rusiyanı region ölkələri 
ilə birləşdirən müttəfiqlik və tərəfdaşlıq 
münasibətlərini sarsıtmaq, mövcud kol-
lektiv təhlükəsizlik və iqtisadi tərəfdaşlıq 
mexanizmlərini sıradan çıxarmaq planla-
rının işə salındığı diqqətə çatdırılıb.

Sənəddə, həmçinin vurğulanıb ki, 
“sıfır məbləğli oyunlar” məntiqi ilə idarə 
olunan qərblilərdən fərqli olaraq, Rusiya 
üçün prioritet həmişə Cənubi Qafqazda 
sabitliyin, təhlükəsizliyin və rifahın təmi-
natı olub və mövcud yanaşma aktual-
lığını saxlayır: “Rusiya ölkəni çoxəsrlik 
ümumi tarix, coğrafi yaxınlıq və sıx insani 
təmasların birləşdirdiyi regionun bütün 
dövlətləri ilə qarşılıqlı hörmətə əsaslanan 
faydalı əməkdaşlığı inkişaf etdirəcək”.

Göründüyü kimi, Rusiya Cənubi 
Qafqazdakı kənar oyunçuların yürüt-
dükləri siyasətə qarşı müqavimət forma-
laşdırmağa çalışır. Əslində, həm XİN-in  
iclası, həm də qəbul edilmiş bəyanat 
müqavimətin ideoloji aspektlərinin vur-
ğulanmasıdır. Təbii ki, Moskva yalnız bu 
aspektlərlə kifayətlənməyəcək, sistemli 
iş aparacaq. 

Mənəvi baxımdan yanaşsaq, Kremlə 
44 günlük müharibənin başa çatmasın-
dan sonra regionda qazandığı populyar-
lığının sıradan çıxmaması lazımdır. Bu 
baxımdan ölkənin söykəndiyi əsas baza 

Azərbaycan, Rusiya və Ermənistan lider-
ləri arasında imzalanmış üçtərəÀi saziş-
lər kompleksidir. Ona görə də bəyanatda 
həmin kompleksin üzərində xüsusi daya-
nılır. Bildirilir ki, üçtərəÀi bəyanatların tam 
icrasına, o cümlədən, Bakı ilə İrəvan ara-
sında sülh müqaviləsinin razılaşdırılma-
sına, regionda nəqliyyat kommunikasi-
yaları blokunun açılmasına nail olunması 
istiqamətində səylərin davamı zəruridir. 
Eləcə də Ermənistan – Azərbaycan sər-
hədinin delimitasiyası istiqamətindəki 
dəstək önəmlidir. 

Bəyanatda diqqət çəkən növbəti 
məqama keçid alaq. Sənəddə deyilir ki, 
Rusiya Abxaziya, Gürcüstan və Cənubi 
Osetiyanın iştirakı ilə Transqafqaz üzrə 
Beynəlxalq Cenevrə müzakirələri çərçi-
vəsində gücdən istifadə etməməyə dair 
etibarlı razılaşmaların əldə olunması-
na yönələn fəaliyyətini gücləndirəcək. 
Deməli, vurğu “region region ölkələri 
üçündür” prinsipi üzərinə qoyulur. Bu, öz 
yerində, əvvəldə isə bildirdik ki, Qarabağ-
dan Rusiya sülhməramlılarının çıxmaları 
Moskvanın Cənubi Qafqazla bağlı si-
yasətində dəyişikliyə getdiyinin təsdiqidir. 
Onu da diqqətə çatdırdıq ki, belə yanaş-
manın formalaşmasında Azərbaycana 
olan inam və etimad mühüm əhəmiyyət 
kəsb edir. Bu yerdə nəzərə alaq ki, Cənu-
bi Qafqaz bir-biri ilə üzvü surətdə əlaqəli 
vahid orqanizmdir. Müstəsna baxış məhz 
bu anlayışa söykənməlidir. Yəni, iş yalnız 
Azərbaycanla aşmır. 

Yeri gəlmişkən, “Qafqaz evi”  ideyası 
Qərb siyasi sisteminin məhsuludur. Yada 
salaq ki, vaxtilə Gürcüstanın sabiq pre-
zidenti Mixeil Saakaşvili tərəfindən dilə 
gətirilmiş “Qafqaz benilüksü” formulu 
mövcuddur. Qərb həmin formulu işə sal-
mağı lap çoxdan düşünüb. İdeyanın ger-
çəkləşməsinə maneçilik törədən başlıca 

amil Qarabağ münaqişəsi olub. Qərb da-
irələri uzun müddət çalışıblar ki, sözüge-
dən təşəbbüs münaqişə həllini tapmadan 
gerçəkləşsin. Baxış bu olub: Madam ki, 
üç region ölkəsi arasında sərhəd anlayışı 
aradan qalxır, torpağın onlardan hansına 
məxsusluğunun əhəmiyyəti yoxdur. 

Əlbəttə, belə münasibət heç cür qə-
bul edilə bilməzdi və mövcud səbəbdən 
əməli fəaliyyət müstəvisinə yaxınlaşma-
dı. Həm də ona görə yaxınlaşmadı ki, 
elə lap başlanğıcdan “Qafqazın benilük-
sü” “Rusiyasız Cənubi Qafqaz” formu-
luna söykənmişdi. Məqsədimiz heç də 
onu demək deyil ki, Moskvasız regionun 
mövcudluğu mümkünsüzdür. Əsas olan 
Rusiyanın qlobal aktor kimi nəzərə alın-
mamasından gedir. Aydındır ki, bu cür 
yanaşma, istər-istəməz, gərginliklər for-
malaşdırır. Çünki Kreml heç kəsə öz ma-
raqlarını asanlıqla güzəştə gedən deyil. 
İndi də eyni mövqedədir. Sadəcə olaraq, 
Rusiya həmin maraqların təminatındakı 
üsul və vasitələrini dəyişməlidir. glkə-

nin rəhbərliyi qəbul etməlidir ki, əvvəlki 
mexanizmlər daha işlək deyil. 

Moskva indi yaxşı dərk edir ki, Cə-
nubi Qafqazı ondan qoparmaq istəyən-
lərin  yalnız bir arqumenti var. Rusiya 
pisdir, getməlidir, vəssalam� Deməli, indi 
Kreml onların səhv etdiyini göstərməli-
dir. Bunun yolu qarşılıqlı, bərabərtərəÀi 
əməkdaşlıqdan keçir. Moskva bölgədə-
ki varlığını ənənəvi hegemonluqla, güc 
nümayişi ilə deyil, yalnız bərabərtərəÀi 
münasibətlər müstəvisində göstərə bilər. 
Cənubi Qafqazın vahid orqanizm real-
lığını nəzərə alsaq, həmin orqanizmin 
bütün hissələri işlək hala gəlməlidir. Və 
deməli, bölgədə həm də separatizmin 
kökü kəsilməlidir. Təkcə Qarabağda de-
yil, elə Abxaziyada da, Cənubi Osetiyada 
da. Münasibətlər tam rəvan müstəviyə 
çıxmalıdır. Elə bir müstəviyə ki, orada 
region ölkələrinin müstəqilliyi əsas götü-
rülsün. Cənubi Qafqaz heç bir halda han-
sısa kənar oyunçuların geosiyasi maraq-
lar plasdarmına çevrilməsin, özü ayrıca 

tərəf olsun. Bu baxımdan Azərbaycanın 
irəli sürdüyü Türkiyə tərəfindən də ciddi 
şəkildə dəstəklənmiş “3�3” regional plat-
formasının önəmi böyükdür. 

Bəli, məhz sadaladıqlarımıza görədir 
ki, Rusiya XİN-in bəyanatında “Qafqaz 
evi” ideyasına söykənmiş “3�3” platfor-
masından söz açılır. Bildirilir ki, kollegiya 
iclasında regionun üzləşdiyi problem-
lərin, ilk növbədə, region liderlərinin öz 
səyləri ilə, kənar müdaxilələr olmadan 
həlli naminə onların əlaqəsinin və özünü 
təmin etməsinin gücləndirilməsi vəzifələri 
nəzərdən keçirilib, mövcud kontekstdə 
“3�3”-ün (Azərbaycan, Ermənistan, Gür-
cüstan və İran, Rusiya, Türkiyə) poten-
sialından istifadənin xüsusi əhəmiyyəti 
vurğulanıb. Ən əsası isə bu istiqamətdə 
əməli addımlar müəyyənləşdirilib. 

* * *
Sonda bir məqamı vurğulayaq. Tarix-

dən məlumdur ki, Qərb dünyası keçmiş 
SSRİ amili üzərində inkişaf tapdı. Yəni, 
imperiyanın bəyan etdiyi, lakin yalnız 
nəzəri formada saxladığı prinsip və 
normaları praktik müstəviyə gətirməklə 
tərəqqisinə qovuşdu. Məsələn, hazırda 
Avropadakı sosial cəmiyyət modeli Karl 
Marksın, Engelsin, elə Leninin kitabların-
da yazılanlardı. SSRİ-nin formalaşması 
Qərbdə həmin kitablara marağı artırdı-
ğından, nəşrlərdə yazılanlar gerçəkləşib. 
Əlbəttə, hazırda tənəzzül dövrünü ke-
çirən Qərbdə, necə deyərlər, hesablar ki-
tablarla aparılmır. Vaxtilə SSRİ-nin, sonra 
Rusiyanın əsas götürdüyü hərbə-zorba 
metodlarına üstünlük verilir. Moskva ya-
naşmalarda korrektələrə getməli, əvvəl-
də vurğuladığımız kimi, Cənubi Qafqaz 
müstəvisinə münasibətini dəyişməlidir. 
Dəyişməlidir ki, rəqabətə tab gətirərək, 
regiondakı maraqlarını qorusun. Bu, gü-
nün təxirəsalınmaz tələbidir. Axı Mosk-
vaya “ikinci Ukrayna” lazım deyil. Hesab 
edirik ki, Rusiya XİN-in kollegiya iclası 
sonrası verdiyi bəyanatdakı fikirlər həm 
də haqqında söz açdığımız məqamın ifa-
dəsidir. Əlbəttə, ölkə açıqladığı prinsip-
lərin həyata vəsiqə qazanması naminə 
əzmlə çalışmalıdır. Həm də ona görə ça-
lışmalıdır ki, Qərbdən fərqli olaraq, daha 
səmimi imic qazansın.

Rusiyanın dəyişən yanaşması –  
Qərb maraqları, “3+3” və “Qafqaz evi”


